
白樂天不欲伐淮蔡

作者：蘇軾　北宋

本作品收錄於《東坡全集�》

吳元濟以蔡叛，犯許、汝以驚東都，此不可不討者也。當時議者欲置之，固為非策。然

不得武、裴二傑士，事亦未易辦也。白樂天豈庸人哉！然其議論，亦似欲置之者。其詩

有「海圖屏風」者，可見其意。且註云：「時方討淮、蔡叛。」吾以是知仁人君子之於

兵，蓋不忍輕用如此。淮、蔡且欲以德懷，況欲弊所恃以勤無用乎？悲夫，此未易與俗

士談也。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

